Ыңғайлылық мәдениеті

«Сонда Иса Өзіне сенген яһудилерге былай деді:
— Егер сендер айтқандарымды естеріңе сақтап, жүзеге асырсаңдар, шынымен Менің шәкірттерім боласыңдар. 32Сонда ақиқатты біле түсесіңдер, ал ақиқат сендерді азаттыққа жеткізеді.»
(Жохан 8:31-2)

Ыңғайлылық пен асығыстық – бұл адамдардың екі жаңа пұттары сияқты. Бұл екі сөздің мағынасы бір-біріне қарама-қайшы болып көрінсе де, шын мәнінде бұл екі сөзге «мағынасыздық» сөзі ортақ бола алады.

Сіз «ыңғайлылық мәдениеті» деген терминді ешқашан естімеген болсаңыз да, оны өзіңіз телефоныңызда, әлеуметтік желілерде неше түрлі роликтерді, суреттерді қарап отырған кезде істеп жүрген боларсыз. Көпшілігіміз өмірде «ыңғайлылықты» іздейміз. Кори Брок пен Эндрю Келли былай деп жазады: «Ыңғайлылық мәдениетінің сыншылары, демалысты пұтқа айналдыру Құдайдың бізге берген уақытын нашар қолдану екенін атап өткені дұрыс. Бұл дұрыс болғанымен, бұған керісінше экстремалды - гиперпродуктивті өмір салты да дұрыс емес нәрсе».

Бұл гиперпродуктивті өмір салты жай ғана көп жұмыс істеу дегенді білдірмейді. Бұл «сіз өзіңізді үздіксіз дамыту арқылы ғана ыңғайлылыққа жеткізе аласыз» деген идея.

Өмірге деген бұндай көзқарас, өмірімізді мәнді ету үшін біз тек өзімізге ғана сенуіміз керек деп көрсетеді, ал бұл болса дұрыс емес көзқарас. Егер сіз ыңғайлылық пен асығыстық мәдениетіне бет бұрған болсаңыз, Иса тек Одан ғана өміріңіздің мәнін мен еркіндік таба алатыныңызды айтады. Оның соңынан ергендерге Ол былай дейді: «Егер сендер айтқандарымды естеріңе сақтап, жүзеге асырсаңдар, шынымен Менің шәкірттерім боласыңдар. 32Сонда ақиқатты біле түсесіңдер, ал ақиқат сендерді азаттыққа жеткізеді.» (Жохан 8:31-2) және « Жол, шындық және шынайы өмір Менмін. Мен арқылы болмаса, ешкім де Әкеге бара алмайды.» (Жохан 14: 6) және сондай ақ, ОЛ: «Ал Мен адамдар шынайы өмірге ие болсын және өмірі рухани игілікке толы ағыл-тегіл мол болсын деп келдім.» деді. (Жохан 10:10).




